
GOUVÈNÈ CUOMO SIYEN LEJISLASYON POU DIMINYE VITÈS LIMIT NAN VIL NEW YORK 

 

Gouvènè Andrew M. Cuomo jodia te siyen yon lwa ki otorize vil New York pou diminye vitès limit li soti a 

30 pou rive a 25 pa èdtan. Lejislasyon an ap chèche pou diminye sou kantite aksidan machin ak pyeton 

nan Vil New York ak sipòte efò kontinyèl Eta pou rann wout yo pi ansekirite. 

 

“Nou te wè twòp blesi ak lanmò kòm yon konsekans nan aksidan sikilasyon, e lejislasyon sa pral yon lòt 

etap nan efò nou pou fè lari New York yo vin pi ansekirite pou tout moun,” Gouvènè Cuomo te deklare. 

“Vil New York se vil ki pi gwo ak pi enèjik nan Etazini, e wout li yo tou dwe pi byen pwoteje. Mwen 

felisite Majistra de Blasio, Ko-lidè Majorite Sena ak manm asanble O’Donnell pou travay san relach yo 

sou lwa sa a.” 

 

Majistra Bill de Blasio te deklare, “Eksè vitès se yon pwoblèm nan tout vil la, e diminye sou vitès limit la 

se yon solisyon pou tout vil la. Sa a se yon lòt etap enpòtan nan fè lari vil New York vin pi ansekirite pou 

chak fanmi. Inisyativ misyon zewo vizyon nou an se pou sove lavi, e se sa egzakteman lejislasyon sa 

akonpli. Nou rekonesan paske pou gen yon patnè solid nan Gouvènè Cuomo, e nap rete tann pou n 

travay avèk patnè nou yo nan eta kòm nap avanse pou enplemante lwa enpòtan sa a.” 

 

Lwa a (A10144/S7892) pèmèt Vil New York diminye limit vitès li pa defo, sa se vitès chofè yo ta dwe 

kondwi machin yo nan zòn kote vitès limit la pa afiche nan vil la. 

 

Apeprè 4,000 moun nan vil New York blese gravman e plis pase 250 moun mouri chak ane nan aksidan 

trafik, e aksidan mòtèl yo te ogmante a 15% nan vil la pandan dènye ane ki sot pase yo. Pyeton yo nan 

New York mouri nan yon pousantaj ki pi elve pase mwayèn nasyonal la, e lè machin frape yon moun se 

koz prensipal lanmò ki gen rapò a blesi pou timoun yo ki anba laj 14 ak dezyèm koz lakay granmoun yo. 

Nan Eta New York, lanmò pyeton enkli 52 pousan nan tout lanmò sikilasyon yo. 

 

Komisyonè Depatman Transpòtasyon Vil New York Polly Trottenberg te deklare, “Mwen vle remèsye 

Gouvènè a pou lidèchip li nan sekirite sou sikilasyon, lejislati paske li te pran aksyon solid ansanm avèk 

fanmi yo pou angajman san relach yo nan reyalizasyon 25 mph. Nou pral enplemante rediksyon vitès 

limit la nan yon fason ki entelijan ak reflechi kòm vil la ap kontinye deplwaye efò zewo vizyon nou an.” 

Ko-lidè sena Jeffrey D. Klein (D-Bronx/Westchester), te deklare, “Avèk lwa a ki te siyen jodia nou di chofè 

neglijan yo- sa sifi. Nouvo lwa sa pral diminye sou kote ki gen pwoblèm ak raple chofè kap fè vitès yo ke 

wout nou yo se pa chemen kous yo ye e nan yon vil tankou pa nou an, lari ak wout piblik yo, se pa 

otowout prive yo ye, e yo dwe respekte yo.” 

 

Siyati lwa jodia konplemante yon lwa ke Gouvènè Cuomo te siyen nan mwa jen ki otorize jiska 69 

kamera pou kontwole vitès nan zòn lekòl nan Suffolk, 56 nan Nassau ak 120 lòt nan Vil New York sou 

premye 20 ki deja anplas la. Enstale kamera vitès nan zòn lekòl yo te egalman montre ke li yon zouti 

efikas pou redwi vitès chofè yo, ak rann wout yo ki ansekirite. Vil New York te kenbe 900 chofè ki tap fè 

vitès nan zòn lekòl nan premye de semèn kote te genyen sèlman sis kamera, finalman kenbe yo 

responsab paske yo mete lavi lòt moun a risk. 

